भारत सरकार
कृषि एवं किसान कल्‍याण मंत्रालय
कृषि, सहकारिता एवं किसान कल्‍याण विभाग
राज्‍य सभा
तारांकित प्रश्‍न सं. 71
08 फरवरी, 2019 को उत्‍तरार्थ

विषय : आंध्र प्रदेश को सूखा राहत के लिए वित्तीय सहायता
*71. श्री प्रभाकर रेड्डी वेमिरेड्डीः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या यह सच है कि इस वर्ष अच्छी बारिश होने के बावजूद आंध्र प्रदेश में नेल्लोर सहित छह जिलों के 300 मंडल सूखे जैसी स्थिति से ग्रस्त रहे;
(ख) यदि हां, तो आंध्र प्रदेश में मंत्रालय को सूचित सूखा ग्रस्त घोषित मंडलों का जिला-वार ब्यौरा क्या है;
(ग) क्या राज्य सरकार ने राष्ट्रीय आपदा राहत कोष के अधीन वित्तीय सहायता के लिए कोई प्रस्ताव प्रस्तुत किया है; और
(घ) यदि हां, तो केन्द्रीय दल को वहां भेजने में विलंब होने के क्या कारण हैं और मंत्रालय आंध्र प्रदेश को वित्तीय सहायता कब तक प्रदान कर देगा?

उत्‍तर
कृषि एवं किसान कल्‍याण मंत्री (श्री राधा मोहन सिंह)

(क) से (घ): विवरण सभा पटल पर रख दिया गया है।









‘आंध्र प्रदेश को सूखा राहत के लिए वित्तीय सहायता’ से संबंधित राज्‍य सभा में दिनांक 08 फरवरी, 2019 को उत्‍तर दिए जाने वाले तारांकित प्रश्‍न सं. 71 के भाग (क) से (घ) के उत्‍तर में उल्‍लिखित विवरण।
(क) और (ख) : आन्‍ध्र प्रदेश राज्‍य सरकार ने खरीफ 2018 के दौरान नेल्‍लोर सहित 09 जिलों में सूखा घोषित किया है जिसमें 347 मंडल कवर किए गए हैं। सूखा प्रभावित घोषित किए गए जिलेवार, मंडल के नाम अनुबंध में दिए गए है। 
(ग) : आंध्र प्रदेश राज्‍य सरकार ने खरीफ 2018 के लिए सूखा संबंधी ज्ञापन प्रस्‍तुत किया था जिसमें राष्‍ट्रीय आपदा अनुक्रिया कोष (एनडीआरएफ) से 1466.91 करोड़ रूपए की वित्‍तीय सहायता की मांग की थी। 
(घ) : एक अंतर-मंत्रालयी केन्‍द्रीय टीम (आईएमसीटी) ने 5 से 7 दिसंबर, 2018 के दौरान राज्‍य के सूखा प्रभावित क्षेत्रों का दौरा किया। आईएमसीटी के निष्‍कर्षों और राष्‍ट्रीय कार्यकारी समिति की उप-समिति (एससी-एनईसी) की सिफारिशों के आधार पर उच्‍च स्‍तरीय समिति (एचएलसी) ने 29.01.2019 को आयोजित अपनी बैठक में खरीफ 2018 में पड़े सूखा के लिए एनडीआरएफ से आन्‍ध्र प्रदेश के लिए 900.40 करोड रूपए पहले ही अनुमोदित कर दिए गए हैं। इसलिए, इसमें कोई देरी नहीं हुई है। 

